
	      الجمعة  :  11   شعبان     1431

	الهيئة العامة للشؤون الإسلامية والأوقاف
	
	الموافق  : 23  /  7  /   2010م


الــحــمــد لـله رب الــعــالــمـــين  و أشــهـــــد  أن لا إلـــــه  إلا  الـــــله وحـــده لا شــريــك  لـــه وأشـــهـــد أن  ســـيـــدنــــا مــــــحـــــمـــــــداً عـــبـــد الــــله ورســولــــه  الــلـــهــم  صــــــل وســــلـــــم و بــــارك  عـــلــيـــه و عــــلى  آلــــــه  وصـــحــبـــه ومــــن  تــبـــعـــهـــم بـــإحــســـان إلــى يـــوم الـــــديــــن  ,  أمــــــــــــا بـــــــــعــد /

                                            آج کا موضوع ھے   ((  فریضہ زکاۃ  ))
                              مسلمان بھائیو !  میں اپنے نفس کو اور آپ حضرات کو اللہ تعالی سے ڈرنے  کی وصیت کرتا ھوں ارشاد خداوندی ھے  :( وَإِنْ تُحْسِنُوا وَتَتَّقُوا فَإِنَّ اللَّهَ كَانَ بِمَا تَعْمَلُونَ خَبِيرًا ( ترجمہ / اور اگر تم نیکی کرو اور پرھیزگاری کرو تو اللہ کو تمھارے سب کاموں کی خبر ھے  ۔




زکاۃ اس عظیم دین کیلئے ایک رکن ھے جسکو اللہ تعالی نے کئی حکمتوں اور فوائد کیوجہ سے ان بندوں پر فرض فرمایا ھے جو مالی قدرت رکھنے والے ھیں ، چنانچہ یہ مال کی پاکی ھے اور دلوں کی صفائی ھے  :( خُذْ مِنْ أَمْوَالِهِمْ صَدَقَةً تُطَهِّرُهُمْ وَتُزَكِّيهِم بِهَا وَصَلِّ عَلَيْهِمْ إِنَّ صَلاَتَكَ سَكَنٌ لَّهُمْ وَاللَّهُ سَمِيعٌ عَلِيمٌ  )  ترجمہ /  ( اے پیغمبر)  لے ان کے مالوں میں سے زکات کہ پاک کرے اور با برکت کرے اسکی وجہ سے انکو اور دعاء دے انکو بیشک تیری دعاء انکے لئے تسکین ھے اور اللہ سب کو سنتا ھے جانتا ھے ۔ 


        دوسری جگہ ارشاد ھے :(وَمَا آتَيْتُم مِّن زَكَاةٍ تُرِيدُونَ وَجْهَ اللَّهِ فَأُوْلَئِكَ هُمُ الْمُضْعِفُونَ ) ترجمہ / اور جو زکاۃ دیتے ھو پاک دل سے اللہ کی رضا مندی کو چاھتے ھوئے تو ایسے لوگ دو چند کرنے والے ھیں، اپنے اجروں کو  )


اللہ تعالی نے ان بندوں کیلئے بڑا اجر مقرر فرمایا ھے جنہوں نے ایمان لایا اور اچھے اعمال اختیار کئے اور اپنی نمازوں کو قائم کیا اور اور زکاتوں کو ادا کیا  ارشاد خداوندی ھے   :( إِنَّ الَّذِينَ آمَنُواْ وَعَمِلُواْ الصَّالِحَاتِ وَأَقَامُواْ الصَّلاَةَ وَآتَوُاْ الزَّكَاةَ لَهُمْ أَجْرُهُمْ عِندَ رَبِّهِمْ وَلاَ خَوْفٌ عَلَيْهِمْ وَلاَ هُمْ يَحْزَنُونَ  )  ترجمہ / جو لوگ ایمان لائے اور نیک عمل کئے اور قائم رکھا نماز کو اور زکات دیتے رھے انکے لئے ثواب ھے اپنے رب کے پاس اور نہ انکو خوف ھے اور نہ وہ غمگین ھونگے  )   





مبارک باد ھو اس شخص کیلئے جو زکاۃ کو خوشی سے ادا کرے اور اس بڑی منزلت کواورعظیم اجر کو پالے ،  رسول اکرم صلی اللہ علیہ و سلم      نے فرمایا جسکا مفھوم ھے کہ  ((  پانچ وہ چیزیں ھیں کہ جو ایمان کیساتھـ ان کو بجالائے تو وہ جنت میں داخل ھوگا :  جو اپنی پانچ نمازوں اور ان کے وضوء اور رکوع اور سجدوں اور اوقات کی پابندی کرے ، اور ماہ رمضان کے روزے رکھے ، اور بیت اللہ کا حج کرے اگر وھاں تک اسکو جانے کی قدرت ھو ، اور اپنے دل کی خوشی سے زکاۃ ادا کرے ، اور امانت کو ادا کرے  )) بروایت ابوداود



اللہ تعالی نے زکاۃ دینے والے سے دنیا میں مال کی بڑھوتری کا وعدہ فرمایا ھے  ( وَمَا أَنفَقْتُم مِّن شَيْءٍ فَهُوَ يُخْلِفُهُ وَهُوَ خَيْرُ الرَّازِقِينَ  )  ترجمہ / اور جو خرچ کرتے ھو کچھ چیز تو وہ اللہ اسکا عوض دیتا ھے اور وہ بھتر ھے روزی دینے والا۔










رسول اکرم  صلی اللہ علیہ و سلم  نے فرمایا کہ  ((  اللہ تعالی نے فرمایا جسکا مفھوم ھے کہ  (( اے آدم کے بیٹے !  خرچ کیا کرو میں تمھارے اوپر خرچ کرتا رھوں گا )) بروایت مسلم 





ھر صبح کو دو فرشتے اترتے ھیں اورخرچ کرنے والے کیلئے برکت کی دعاء کرتے ھیں اور ان کی دعاء قبول ھوتی ھے ، رسول اکرم   صلی اللہ علیہ و سلم  نے فرمایا جسکا مفھوم ھے کہ  ((  کوئی ایسا دن نھیں جس میں بندوں پر صبح ھوتی ھے مگر دو فرشتے اترتے ھیں اور ایک دعاء کرتا ھے کہ  /  اے اللہ !  خرچ کرنے والوں کو بدلہ دیجئے ،  اور دوسرا فرشتہ بولتا ھے کہ  /  اے اللہ ! مال روکنے والے کو بربادی دیجئے  ))  بروایت بخاری و مسلم
 

   زکاۃ سے مال کم نھیں ھوتا ، چنانچہ رسول اکرم  صلی اللہ علیہ و سلم   نے فرمایا جسکا مفھوم ھے کہ  ((  تین باتیں ایسی ھیں جن پر میں قسم کھاتا ھوں اور تمھیں ایک بات بتا دیتا ھوں پس اس کو یاد رکھو ، بندے کا مال صدقہ سے کم نھیں ھوتا ،۔۔۔۔ )) بروایت ترمذی











زکاۃ میں معاشرے کا تعاون ھے کیونکہ اس سے لوگوں کے درمیان محبت اور دوستی کے رابطے مضبوط ھوجاتے ھیں اور وہ لوگ ایک بدن کی طرح باھمی شفقت اور رحم کرنے والے بن جاتے ھیں اور اس سے غریبوں کے ضروریات پوری ھوجاتی ھیں اور اس کے بہت سے مشکلات حل ھوجاتے ھیں ، کیونکہ غریب کا یہ حق ھے کہ وہ زکاۃ کے مال سے بقدر حاجت اٹھالے ، ارشاد خداوندی ھے :( وَالَّذِينَ فِي أَمْوَالِهِمْ حَقٌّ مَّعْلُومٌ * لِّلسَّائِلِ وَالْمَحْرُوم ِ(  ترجمہ /  اور جن کے مال میں حصہ مقرر ھے مانگنے والے کے لئے اور ہارے ھوئے کا )  دوسری آیت کریمہ میں ارشاد ھے  : (وَرَحْمَتِي وَسِعَتْ كُلَّ شَيْءٍ فَسَأَكْتُبُهَا لِلَّذِينَ يَتَّقُونَ وَيُؤْتُونَ الزَّكَاةَ وَالَّذِينَ هُم بِآيَاتِنَا يُؤْمِنُون  )  ترجمہ / اور میری رحمت شامل ھر چیز کو سو اسکو لکھ دونگاان  کیلئے جو ڈر رکھتے ھیں اور دیتے ھیں زکات اور جو ھماری باتوں پر یقین رکھتےھیں )

 جب غنی اپنی زکاۃ کو نکال دیتا ھے تو رحم و شفقت اور الفت کو وجود ملتا ھے 
                           زکاۃ حقداروں کیلئے ھے اور ان کی بھتر پہچان زکاۃ فنڈ کے ادارے سے ھوسکتی ھے جوکہ زکاۃ کے مالوں کو جمع کرکے پھر حقداروں تک پہنچادیتے ھیں  اور یہ زکاۃ فنڈ با بھروسہ سرکاری ادارہ ھے جو حکومت کی باحکمت سیاست کیمطابق اپنی ذمہ داری سرانجام دیتا ھے ، ھمیں اس کے ساتھـ بھر پور تعاون کرنا چاھئے ،



اللہ تعالی  ھماری زکاۃ کو قبول فرمائیں اور اسکو خالص اپنی رضا کیلئے بنائیں اورھمیں اپنی اطاعت اور اپنے نبی کی اطاعت اور سرپرستوں کی  اطاعت  نصیب فرمائیں جیسا کہ  ارشاد  خداوندی  :(  يَا أَيُّهَا الَّذِينَ  آمَنُوا  أَطِيعُوا  اللَّهَ  وَ أَطِيعُوا الرَّسُولَ  وَ أُوْلِي الأَمْرِ  مِنكُم  ْ(  اے ایمان والو  !  فرمانبرداری کرو اللہ تعالی کی اور فرمانبرداری کرو رسول (  صلی اللہ علیہ وسلم  ) کی اور تم میں اختیار والوں کی  ،

                                                        دوسرے خطبہ کا مضمون





مسلمان بھائیو  !  اللہ تعالی سے ڈریں جیسا کہ ڈرنے کا حق ھے ، ارشاد نبوی جسکا مفھوم ھے کہ ((  آدمی کے جھوٹ کیلئے یہ کافی ھے کہ وہ ھر سنی ھوئی بات کو بیان کرے ، اور موبائلوں کے ذریعہ بغیر ثبوت کے باتوں کو نقل کرنا لوگوں کو کئی نقصانات پہنچانے کا سبب بنتا ھے ، لھذا جو بات نقل کیجائے اس کے صحیح ھونے کی تاکید کیجائے ، اور جو لوگ موبائلوں کے ذریعہ خبریں نقل کرتے ھیں یا خط بھیجتے ھیں تو ان کیلئے قرآنی آیتوں اور احادیث نبویہ کے نقل کرتے ھوئے ان کی تصحیح کرنا ضروری ھے ،





اسیطرح کسی حکومتی یا پرائیوٹ ادارے یا کسی شخص کے متعلق بلا ثبوت کو ئی خبر پھیلانا یا ان کی بدنامی کرنا یا کسی کے زخمی ھونے یا وفات ھونے کی خبر پھیلانا بالکل نا جائز کام ھے ، کیونکہ انسان ھر بات کا اللہ تعالی کے سامنے ذمہ دار ھے جسے وہ بولے یا لکھے یا نقل کرے ،  :( مَا يَلْفِظُ مِن قَوْلٍ إِلاَّ لَدَيْهِ رَقِيبٌ عَتِيدٌ  ( ترجمہ |  نھیں بولتا کچھ بات مگر اسکے پاس ایک نگرانی والا فرشتہ ھوتا ھے  تیار ۔                








دعاء کیجئے ۔۔۔  پروردگار عالم !  خلفائے راشدین سے  اور سارے صحابہ  اور تابعین سے اور ھمارے استاذوں  سے اور ھمارے  ماں باپ اور آباء واجداد  سے راضی ھو جائیں ،  ھم آپ سے ھر وہ خیر چاھتے ھیں جو ابھی موجود ھو یا آئندہ  آنیوالا ھو  ،  اور ھمیں معلوم ھو یا نہ ھو ، اور ھر اس شر  سے آپ  کی  پناہ چاھتے ھیں  جو ابھی  موجود ھو یا  آئندہ  آنیوالا ھو ھمیں معلوم ھو یا نہ ھو ، اور ھم آپ سے جنت  جاھتے  ھیں اور ھر وہ کام یا بات جو ھمیں جنت کی طرف قریب کردے اور آپ کی پناہ چاھتے ھیں جھنم کی آگ سے اور ھر اس کام یا بات  سے جو ھمیں اس کی  طرف  قریب کر دے ، ھم  آپ  سے ھر وہ چیز ما نگتے  ھیں جسکو حضرت محـمــد   صلی اللہ علیہ وسلم  نے مانگ لیا تھا ، اور ھر اس چیز سے آپ کی پناہ مانگتے ھیں جس سے حضرت محـمــد  صلی اللہ علیہ وسلم  نے پناہ  مانگ لیا تھا  ، اورھمارا خاتمہ  سعادت کیساتھـ  فرما ئیں ، اورھمیشہ عافیت کا معاملہ فرما ئیں ، اور ھمارے عیبوں کی اصلاح فرما ئیں  ،  پروردگار  !  ایمان والے  مردوں  اور  عورتوں کی بخشش فرمائیں ،  اور مسلمان  مردوں  اور عورتوں کی  بخشش فرمائیں جو مر چکے ھیں یا زندہ ھیں ،

اللہ تعالی   شیخ زاید  اور  شیخ مکتوم پر رحم فرمائیں ، اور ان کے بھائی امارات کے حکمرانوں پر بھی  جو آپ کی طرف منتقل ھو چکے ھیں ، اور انکو بھترین  مقام عطافرمائیں ، ان پر رحمتیں اور برکتیں نازل فرمائیں ، اور ان کے اعمال کو ‌ثواب کے  پلڑے  میں رکھـ  دیجئے ،

اللہ تعالی  شیخ خلیفہ بن زاید  کو اور ان کے نائب کو آپ کی رضا والے اعمال کی توفیق عطا فرمائیں اور ان کے بھائی امارات کے حکمرانوں کی اور ان کے قائم مقام کی نصرت فرمائیں  ،  پروردگار ! جس نے آپ کی رضا کیلئے مسجد  بنائی  یا مال وقف کیا اس کو دو چند اجر عطا فرمائیں ، اور ھمارے اس ملک کو اور سارے مسلمان ملکوں کو امن و امان کی نعمت سے نوازیں --- آمین

نبی اکرم ‍صلی اللہ علیہ وسلم  نے فرمایا کہ (( جو شخص میرے اوپر ایک مرتبہ درود بھیجے  اللہ تعالی اسپر دس مرتبہ اس کے بدلے رحمت بھیجتے ھیں ، ارشاد خداوندی ھے

سبحانك اللهم و بحمدك  صل و سلم و بارك على سيدنا محمد و على آله و صحبه ومن تبعهم بإحسان إلى يوم الدين عدد خلقك ورضى نفسك وزنة عرشك ومداد كلماتك دائماً
                                                                                                               المترجم  / فياض الدين سراج الدين
اردو                                                                  الزکاۃ

